
AA.Nr.552/2023

GJYKATA E APELIT E KOSOVES-Departamenti pér Céshtje Administrative, né kolegjin e
pérbéré nga gjyqtarét; Hajriz Hoti kryetar, Ramiz Kuqgi dhe Delushe Halimi anétaré, me
pjesémarrjen e bashképunétores profesionale, Hajrije Krasniqi, né konfliktin administrativ sipas
padisé sé paditésit, K.M-Pé&rmbarues Privat, kundér té paditurés, Qeveria e Kosovés, Ministria e
Drejtésisé-Komisioni Disiplinor pér PErmbaruesit Privat, i pérfagésuar nga Avokatura Shtetérore
me seli né Prishtiné, me bazé juridike anulim i vendimit, pérkitazi me ankesén e té paditurés, té
paraqgitur kundér aktgjykimit té Gjykatés Themelore né Prishtiné-Departamenti pér Céshtje
Administrative, A.nr.2722/2019, té datés;26.04.2023, né seancén e kolegjit t¢ mbajtur me
daté;13.05.2024, merr kété,
AKTGYKIM

Refuzohet si e pa bazuar ankesa e té paditurés, Qeveria e Kosovés, Ministria e Drejtésisé,
Komisioni Disiplinor pér Pérmbaruesit Privat, ndérsa aktgjykimi i Gjykatés Themelore né
Prishtiné-Departamenti pér Céshtje Administrative, A.nr.2722/2019, i datés; 26.04.2023,
vértetohet.

Arsyetim

Me aktgjykimin e Gjykatés Themelore né Prishtiné-Departamenti pér Céshtje Administrative,
A.nr.2722/2019, té datés;26.04.2023, éshté vendosur, “lI. APROVOHET si e bazuar kérkesépadia
e paditésit K.M nga Prishtina. Il. ~ ANULOHET vendimi i té paditurés Qeveria e Republikés
sé Kosovés - Ministria e Drejtésisé — Komisioni Disiplinor pér Pérmbaruesit Privat me numér
protokolli 24/2019 te datés 17.10.2019 dhe céshtja i kthehet té paditurés né rishgyrtim dhe
rivendosje.”

Kundér kétij aktgjykimi ka ushtruar ankesé e paditura, Qeveria e Kosovés, Ministria e Drejtésisg,
Komisioni Disiplinor pér Pérmbaruesit Privat, pérmes Avokaturés Shtetérore, pér shkak té
shkeljes esenciale té dispozitave té procedurés administrative, vértetimit té gabuar dhe jo té ploté
té gjendjes faktike dhe zbatimit té gabuar té sé drejtés materiale, me propozim gé té aprovohet si
e bazuar ankesa e té paditurés, té refuzohet kérkesépadia e paditésit dhe té prish aktgjykimin
A.nr.2722/19, té datés;26.04.2023, si i kundérligjshém dhe ¢éshtjen ta kthen né rigjykim dhe
rivendosje.

Pérgjigje né ankesé nuk ka ushtruar pala paditése.

Kolegji i Gjykatés sé Apelit, shqyrtoi shkresat e 1éndés, aktgjykimin e ankimuar, pretendimet
ankimore dhe pas vlerésimit té tyre duke u bazuar né nenin 49 paragrafi 1 té Ligjit pér Konfliktet
Administrative dhe nenit 194 dhe 195.1 pika d) té Ligjit pér Procedurén Kontestimore, té
aplikueshém sipas nenit 63 té Ligjit pér Konfliktet Administrative, ka gjetur se ankesa e té
paditurés éshté e pa bazuar.

Nga shkresat e 1éndés rezulton se paditési, ka ushtruar padi pér konflikt administrativ. me
daté;18.11.2019, kundér vendimit té paditurés, Qeveria e Kosovés, Ministria e Drejtésisé-
Komisioni Disiplinor pér Pérmbaruesit Privat, sepse konsideron se géndrimi i té paditurés me
rastin e vlerésimit se paditési ka kryer shkelje disiplinore né bazé té Udhézimit Administrativ
MD-nr.06/2014, se éshté cenuar parimi themelor i Kodit té Pérkohshém té Etikés sé
Pérmbaruesit, éshté absurd dhe nuk éshté i mbéshtetur né prova konkrete. Prandaj nga arsyet e
theksuara si mé larté, i ka propozuar gjykatés qé té aprovohet kérkesé padia e paditésit dhe té
anulohet vendimi i té paditurés-Komisionit Disiplinor pér Pérmbaruesit Privat.

Gjykata e shkallés sé paré, pas shqyrtimit té padisé sé paditésit té paragitur kundér vendimit té
paditurés, dhe pas administrimit té provave si né procesverbal té seancés sé shqyrtimit kryesor,
bie aktgjykimin e ankimuar me té cilin e aprovon si té bazuar kérkesépadiné e paditésit, me
arsyetim se “Gjykata vlerésoi ligjshmériné e vendimit, té goditur me padi, né pérputhje me nenin
43.3 té LKA-sé dhe provave té administruara, théniet e padisé, pérgjigjes dhe deklamimit ne
seancén e shqgyrtimit kryesor, ka vendosur né ményré meritore, ku ka gjetur se kérkesépadia e
paditésit éshté e bazuar. Me rastin e vlerésimit té ligjshmérisé se aktit té kontestuar me padi kjo
gjykaté iu referua dispozitave ligjore té nenit paragrafi 3 te nenit 368 i Ligji nr.04/L-139 pér
Procedurén Pérmbarimore Kku shprehimisht parashihet: “Masat disiplinore pér shkeljet
disiplinore jané si né vijim: 1.1. vérejtja; 1.2. vérejtja publike; 1.3. gjoba né té holla nga pesqind
(500) deri tremijé (3000) Euro; 1.4. ndalimi i ushtrimit té profesionit né kohézgjatje prej tre (3)
muaj deri né njé (1) vit; 1.5. shkarkimi nga detyra. Ministri mund ta suspendoj pérmbaruesin
privat gjaté kohés sa zgjaté procedura disiplinore. 3. Gjobat né té holla nga nénparagrafi 1.3. i
paragrafit 1. i kétij neni paguhet né buxhetin e Republikés sé Kosovés. ~ Neni 369 LPP-Sg,
Komisioni Disiplinor zbaton procedurén disiplinore pér pércaktimin e pérgjegjésisé disiplinore
té pérmbaruesit privat dhe shqipton masat disiplinore né pajtim me kété ligj. ( e shtuar). Gjykata
morri parasysh edhe Udhézimin Administrativ (MD), Nr.06/204 Pér Tarifat pér Shpérblimet dhe
Kompensimin e Shpenzimeve pér Pérmbaruesit Privat pérkatésisht nenin 6, ku pércaktohet
lartésia e shumes se shpérblimit dhe kompensimit se: “Lartésia dhe kompensimi i shpenzimeve
pér veprimet e ndérmarra pércaktohet sipas llojit té veprimit té ndérmarré dhe kohézgjatjes sé
atij veprimi, té paraparé né Tabelén 2, me ¢ 'rast pérmbaruesi privat éshté i detyruar ti ndérmerr
né ményrén qé pér palét ekonomikisht jané mé té volitshme”. Ne bazé té UA nr.07/14 me nenin
2 par.1 té Kodit té Etikes sé Pérmbaruesve Privat pércakton : “Pérmbaruesi privat si bartés
individual i shérbimit publik e kryen shérbimin e vet me ndérgjegje, ndershém dhe ne ményré te
paanshme ne pajtim me kushtetutén dhe ligjin”. Nga vendimi i kontestuar del se ai pérmban té
meta pér shkak té té cilave nuk mund shqgyrtohet ligjshméria e tij. Té metat e tilla géndrojné né
shkeljet thelbésore té dispozitave té Ligjit pér Procedurén e Pérgjithshme Administrative.
Shkeljet thelbésore té kétyre dispozitave konsistojné né faktin se me dispozitat e kétij ligji éshté
paraparé se akti administrativ, gé né kété rast nénkupton vendimin e goditur me padi, duhet té
pérmbaj pérvec tjerash edhe njé pérmbledhje té konstatimeve faktike, bazuar né provat e
paragitura gjaté procedimit administrativ ose né faktet e siguruara nga administrata, njé
deklarim té bazés ligjore né té cilat bazohet akti, etj. Akti administrativ duhet té jeté i arsyetuar.
Po me té njéjtin ligj, parashihet se pérvec rasteve ku ligji vet e parashikon dhénien e arsyeve,

duhet té jepen domosdoshmérisht arsyet pér té gjitha ato akte, té cilat pjesérisht ose térésisht
mohojné, shuajné, kufizojné apo prekin né njé ményré apo tjetér té drejtén dhe interesat ligjor
ose vendosin detyrime apo ndéshkime, pérbéjné njé vendim té kundért me pretendimet e paléve
té interesuara, ose jané né kundérshtim me njé informacion apo propozim zyrtar, etj. Arsyetimet
duhet té formulohen qgarté dhe té pérfshijné shpjegimet e bazés ligjore dhe faktike té aktit.
Vendimi i kontestuar nuk pérmban arsyet pér vendosjen si né dispozitiv té tij, por vetém citim té
dispozitave ligjore. Pér mé tepér, vendimi pérbéhet vetém prej tre fageve ku né fagen e dyté fjalia
éshté e papérfunduar ndérsa fagja e treté nuk lidhet né kontinuitet me fagen e dyté. Né kété
kuptim, gjykata konsideron se nga vendimi i kontestuar nuk mund té kuptohet se mbi ¢faré baze
paditési éshté shpallur pérgjegjés dhe se mbi cilén bazé i éshté shqgiptuar gjoba né shumé prej
3000 (tremijé) Euro, pérderisa paditési ka bashkangjitur dokumente (ekspertizén financiare si
dhe faturén), me té cilat ka déshmuar shpenzimet e ngarkuara pér palén ankuese. Gjykata si
rregull, konfliktin administrativ e vendosé né bazé té gjendjes faktike té vértetuar nga ana e
organeve administrative, ndérsa nga aktvendimi i goditur me padi, nuk mund té kuptohet se si
éshté vértetuar gjendja faktike. Té metat e cekura mé larté jané té atilla gé e pengojné vlerésimin
e ligjshmérisé sé aktvendimit t€ kundérshtuar dhe né kété drejtim gjykata e obligon organin e
paditur, gé né afat prej tridhjeté (30) ditésh, né ri-proceduré té veproj sipas vérejtjeve té dhéna
né kété aktgjykim dhe pasi t’i ménjanoj té metat e cekura, té merr vendim té drejté té bazuar né
ligj. Vérejtjet e cekura jané té obligueshme pér organin e paditur, duke u bazuar né nenin 65 té
Ligjit pér Konfliktet Administrative. Gjykata shqyrtoi edhe pretendimet e palés sé paditur si né
pérgjigje né padi, mirépo qé té njéjtat i konsideroi jo relevante pér vendosje ndryshe si né
dispozitiv té kétij aktgjykimi.”

Qéndrimin juridik té Gjykatés sé shkallés sé paré, si té rregullt dhe té bazuar né ligj né térési e
pranon edhe kolegji i apelit, pér arsye se aktgjykimi i atakuar nuk éshté pérfshiré né shkelje
thelbésore té dispozitave té Ligjit pér Konfliktet Administrative dhe Ligjit pér Procedurén
Kontestimore nga neni 182 paragrafi 2, pika (b), (9), (j), (k) dhe (m), pér té cilat shkage Gjykata
e Apelit kujdeset sipas detyrés zyrtare né kuptim té dispozités sé nenit 194 té LPK-sg, e
rrjedhimisht edhe e drejta materiale gjithashtu éshté zbatuar né ményré té drejté dhe té ploté.

Sa i pérket pretendimit ankimor se Gjykata e shkallés sé paré, ka béré shkelje esenciale té
dispozitave té procedurés administrative, sipas vlerésimit té kolegjit té apelit ky pretendim nuk
géndron, ngase e paditura té njéjtés shkelje vetém iu ka referuar si shkelje né hyrje té ankesés,
por nuk ka theksuar sakté, pérkatésisht, nuk ka specifikuar asnjé dispozité konkrete se ku
géndrojné shkeljet esenciale té LPPA-sé&, megjithaté kolegji i apelit véren se Gjykata ka shqyrtuar
pading, fillimisht i ka dérguar padiné pérfagésuesit té sé paditurés né pérgjigje né padi, pastaj ka
caktuar seancén e shqyrtimit kryesor, ka nxjerré prova té mjaftueshme, gé do té thoté se gjaté
vlerésimit Gjykata e shkallés sé paré nuk ka béré shkelje té dispozitave té LPPA-sé, dhe se
aktgjykimi éshté hartuar né pajtim me nenin 160 té LPK-sé.

Ndérsa sa i pérket pretendimit ankimor se Gjykata e shkallés sé paré ka béré zbatim té gabuar té
sé drejtés materiale, “se gjykata nuk u bazua né faktet e dhéna nga e paditura”. Kolegji i apelit
nuk e aprovoi kété pretendim ankimor, sepse vlerésoi se i njéjti éshté i pa géndrueshém dhe i pa
argumentuar me prova konkrete té cilat do té gjente mbéshtetje ligjore, dhe si i tillé éshté pa
ndikim né vértetimin e gjendjes tjetér faktike nga ajo e vértetuar edhe nga Gjykata e shkallés sé
paré, kur ka konstatuar se “nga vendimi i kontestuar nuk mund té kuptohet se mbi ¢faré baze
paditési éshté shpallur pérgjegjés dhe se mbi cilén bazé i éshté shqiptuar gjoba né shumé prej
3000 (tremijé) Euro, pérderisa paditési ka bashkangjitur dokumente (ekspertizén financiare si
dhe faturén), me té cilat ka déshmuar shpenzimet e ngarkuara pér palén ankuese. ” Dhe mbi kété

gjendje faktike té vértetuar kolegji i apelit vleréson se e drejta materiale &shté zbatuar né ményré
té drejté dhe té ploté.

Sipas vlerésimit té kolegjit té apelit aktgjykimi i ankimuar i Gjykatés sé shkallés sé paré éshté i
garté dhe i kuptueshém, si dhe pérmban arsye té mjaftueshme pér faktet vendimtare té cilat i
pranon edhe kolegji i apelit. Prandaj ankesa e té paditurés u refuzua si e pa bazuar, ndérsa
aktgjykimi i ankimuar u vértetua si i drejté dhe i ligjshém.

Mbi kéto arsye, e né mbéshtetje té nenit 49 té Ligjit pér Konfliktet Administrative, lidhur me
nenin 200 dhe 195.1 pika d) té Ligjit pér Procedurén Kontestimore, té aplikueshém sipas nenit
63 té Ligjit pér Konfliktet Administrative, u vendos si né dispozitiv té kétij aktgjykimi.

GJYKATA E APELIT E KOSOVES NE PRISHTINE
AA.Nr.552/2023, daté;13.05.2024
Kryetari i kolegjit,
Hajriz Hoti

